პროექტი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანება N
,,მეურვეობისა და მზრუნველობის ორგანოს ფუნქციების შეუფერხებელი განხორციელების მიზნით გასატარებელ დროებით ღონისძიებათა შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 31 იანვრის №01-34/ო ბრძანებაში ცვლილების შეტანის თაობაზე

საქართველოს ზოგადი ადმინისტრაციული კოდექსის 63-ე მუხლის შესაბამისად,

ვბრძანებ:

მუხლი 1. ,,მეურვეობისა და მზრუნველობის ორგანოს ფუნქციების შეუფერხებელი განხორციელების მიზნით გასატარებელ დროებით ღონისძიებათა შესახებ“ საქართველოს ოკუპირებული ტერიტორიებიდან  დევნილთა, შრომის, ჯანმრთელობისა და სოციალური დაცვის მინისტრის 2020 წლის 31 იანვრის №01-34/ო ბრძანებაში შეტანილ იქნეს ცვლილება და ბრძანების პირველი მუხლის პრეამბულა  ჩამოყალიბდეს შემდეგი რედაქციით: 
„მუხლი 1. მეურვეობისა და მზრუნველობის ფუნქციის სსიპ „სოციალური მომსახურების სააგენტოდან“ სსიპ - სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოში (შემდგომში - ზრუნვის სააგენტო) გატანასთან დაკავშირებით, პროცესების შეუფერხებელი განხორციელების მიზნით, განისაზღვროს გარდამავალი ეტაპი (2020 წლის 1 თებერვლიდან 1 ივლისამდე), რა დროსაც განხორციელდეს შემდეგი ღონისძიებები:“.

მუხლი 2.  ბრძანება ძალაშია ხელმოწერისთანავე.

მინისტრი                                                                                                             ეკატერინე ტიკარაძე






განმარტებითი ბარათი
,,მეურვეობისა და მზრუნველობის ორგანოს ფუნქციების შეუფერხებელი განხორციელების მიზნით გასატარებელ დროებით ღონისძიებათა შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 31 იანვრის №01-34/ო ბრძანებაში ცვლილების შეტანის თაობაზე“ 
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტზე

ბრძანების პროექტის მომზადება გამოწვეულია შემდეგი მიზეზებით: 
ბრძანების მოქმედი რედაქციით გათვალისწინებული ღონისძიებების განხორციელებისთვის, გარდამავალი ეტაპად განსაზღვრულია 2020 წლის 1 თებერვლიდან პირველ მაისამდე პერიოდი. 
ამასთან, სსიპ - სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს ინფორმაციით ახალი კორონავირუსის (COVID-19) პანდემიით გამოწვეული გარემოებიდან გამომდინარე, კორონავირუსის გავრცელების პრევენციისა და მართვის უზრუნველსაყოფად საქართველოს მთავრობის მიერ განხორციელებული ღონისძიებების ფარგლებში, კერძოდ, საქართველოს მთავრობის 2020 წლის 23 მარტის N181 დადგენილებით დამტკიცდებული „საქართველოში ახალი კორონავირუსის (COVID-19) გავრცელების აღკვეთის მიზნით გასატარებელი ღონისძიებების”, მე-13 მუხლი 21-ე პუნქტით შეჩერდა კონკურსის ჩატარების ვადები იმ ადმინისტრაციულ ორგანოში,რომელშიც საგანგებო მდგომარეობის გამო შეუძლებელია კონკურსის საქართველოს კანონმდებლობის შესაბამისად ჩატარება. 
საქართველოს კანონმდებლობით გათვალისწინებული წესების დაცვით სახელმწიფო ზრუნვის სააგენტოს დირექტორის 2020 წლის 27თებერვლის N07-26/ო ბრძანებით გამოცხადდა ღია კონკურსი სახელმწიფო ზრუნვის სააგენტოს ვაკანტურ თანამდებობებზე (იურისიტის და სპეციალისტის პოზიციებზე როგორც ცენტრალურ აპარატში, ასევე რეგიონულ/რაიონულ ცენტრებში) და დისტანციურად (ონლაინ) ჩატარდა კონკურისის მე-2 ეტაპიც, თუმცა კონკურსის დასრულება და ვაკანტურ თანამდებობებზე შერჩეული კანდიდატების დანიშვნა, დიდი ალბათობით, ვერ განხორციელდება პირველ მაისამდე. შესაბამისად, პირველი მაისიდან სახელმწიფო ზრუნვის სააგენტოს მიერ მეურვეობისა და მზრუნველობის ფუნქციის შეუფერხებელი განხორციელება შეუძლებელი იქნება სსიპ სოციალური მომსახურების სააგენტოს დახმარების გარეშე.
[bookmark: _GoBack]აღნიშნულის გათვალისწინებით მიზანშეწონილია მეურვეობისა და მზრუნველობის ფუნქციის სსიპ „სოციალური მომსახურების სააგენტოდან“ სსიპ - სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოში გატანასთან დაკავშირებით, პროცესების შეუფერხებელი განხორციელების მიზნით, გარდამავალი პერიოდი გაგრძელდეს 2020 წლის 1 ივლისამდე. 


